
Mzali Othandekayo 
Uyamukelwa kusifundo: UJesu uphilisa abanochoko abayishumi 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                              Okufanele ukwenze         
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

 
Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
 
2.3: Lesisifundo silungele ibanga le Pre-SS. 
2.4: Uyacelwa uthinte uThisha wakho wesikole sangeSonto uma udinga noma 
yiluphi usizo noma uma udinga ezinye izinsizakufunda kulezi ezingenhla. 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna ukuba 
usethule ngayo. 

 

https://bit.ly/3NACSSHS


 

© NAC |ISikole sangeSonto |Isikole sasekhaya|Pre SS  3 | Ikhasi 
 

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Okufanele ukwenze         
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ocansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho noma uyifundele lenandaba uma uthanda. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela. 

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi webandla lakho noma uThisha bazimisele ukusiza.  

Isifundo 
Isihloko  UJesu uphilisa abanochoko abayishumi 

Umbhalo weBhayibheli  NgokukaLuka 17 ivesi 11-19 
   
Inhloso yesifundo  Izingane zizofunda ukuthi uNkulunkulu uthanda inhliziyo 

ebongayo. 
 

Isifundo esifingqiwe: 

Nayi indaba: 
 
UJesu wayesendleleni eya eJerusalema nabafundi baKhe. Njengoba bengena emzaneni othile, 
bahlangana nabantu abayishumi ababegula kakhulu. 
 
Babephethwe ukugula okubizwa ngokuthi uchoko. Abantu abanochoko babevame ukuba 
nezilonda esikhunjeni sabo noma amabala amhlophe acwebezelayo ngaphansi kwesikhumba. 
Ngaleso sikhathi, lesisifo besithathelana, okusho ukuthi bebengathelela abanye abantu ngaso. 
Kungakho lawamadoda abengavunyelwe ukungena ngaphakathi emzaneni. 
 
Lapho abagulayo bebona uJesu, bamemeza ngezwi elikhulu bathi: “Jesu Nkosi, sihawukele!” 
 
UJesu wababheka wathi: “Hambani, niyoziveza kubaPristi.” Kwakuwumsebenzi womPristi 
ukunquma ukuthi ngabe kuphephile yini ukuthi umuntu ogulayo abuyele emphakathini. Kuthe 
lapho besahamba endleleni, baphiliswa bonke. 
 
Kuthe lapho omunye wabo esebonile ukuthi uphulukisiwe, wabuyela emuva, wadumisa 
uNkulunkulu ngezwi elikhulu. Wazijikijela ezinyaweni zikaJesu wambonga. 
 
INkosi uJesu yazizwa idabukile futhi yambuza: “Akuhlanjululwanga abayishumi na? Baphi, pho, 
abayisishishiyagalolunye na? Abafunyaniswanga yini ababuyela ukumnika uNkulunkulu 
udumo, kuphela lona wezizwe na?” 
 
Khona-ke uJesu wathi kuye: “Sukuma uhambe. Ukukholwa kwakho kukusindisile.” 

Ingabe sisho ukuthini lesisifundo kithina namhlanje na? 

Ngakho-ke, bantwana abathandekayo, esifundweni sanamuhla sifunde ukuthi: 
 
• UJesu unakekela wonke umuntu, noma ngabe uyagula ngisho noma ezinye izingane 
zikuxosha. 
 
• Lapho sicela usizo lukaNkulunkulu, kudingeke silandele imiyalo yaKhe futhi sikholwe ukuthi 
Yena uyosisiza. 
 
• Kufanele sibe noKHOLO lokuthi uNkulunkulu uyosisiza uma sicela usizo lwaKhe. 
 
• Lapho sithola usizo lwaKhe, kufanele sikhombise ukumbonga Yena. 
 
• Kunezindlela eziningi esingabonisa ngazo ukubonga kwethu uNkulunkulu, ngokwesibonelo: 
emikhulekweni yethu yansuku zonke, ngokuletha umnikelo endlini kaNkulunkulu nangokuba 
nomusa kwabanye. 
 

 

Eminye imibuzo esingayibuza: 

 
UMB: Yini eyayingalungile ngamadoda ayishumi uJesu ahlangana nawo na? 
IMP: Babephethwe uchoko, isifo sesikhumba. 
 
UMB: Amadoda acela uJesu ukuthi awenzeleni na? 
IMP: Bacela uJesu ukuba abaphulukise. (Chaza uJesu uphilise abantu abaningi). 
 
UMB: Ngemuva kokuba uJesu ebaphulukisile, mangaki emadodeni ayishumi abuya 
ukuzombonga na? 
IMP: Yinye kuphela. 
 
UMB: Yini eyenza lendoda eyodwa eyabuya ukuba ikhetheke kangaka na? 
IMP: Yakhombisa uJesu ukuthi imbonga ngeqiniso. 
 
UMB: Kungani uJesu wayedabukile na? 
IMP: Kungoba abanye abayi-9 ababuyanga. Babengabongi. Akufanele neze singabongi. 
 
UMB: Wathini uJesu koyedwa owabuya na? 
IMP: Sukuma uhambe. Ukukholwa kwakho kukusindisile.” 
 
UMB: Wayesho ukuthini uJesu ngokusho lokhu na? 
IMP: Indoda eyayigula yayinokholo futhi ithembela emiyalweni kaNkulunkulu. Ngakho-ke, 
wahamba futhi waphulukiswa. 

UMkhuleko kaBaba noMama ngaphambi kwesifundo: 

Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

 

Umkhuleko ngemva kwesifundo: 

Baba wethu osezulwini othandekayo, ngiyakubonga ukuthi usivikele namhlanje nokuthi akubanga 
nangozi lapho besidlala. 

Masibe nobusuku obuhle nosuku oluhle kusasa. 

Ngicela ungisize esikoleni ukuba sizwane nabangane bami singalwi. 

Yiba noMama noBaba ngasosonke isikhathi. 

Busisa iNhloko yabaPhostoli kanye nazo zonke izinceku ubavikele ezindleleni zabo abahamba kuzo. 

Ngiyacela usize bonke abantwana baKho ikakhulukazi abagulayo. Woza masinyane usithathele 
sonke ekhaya. Ngegama likaJesu. Amen. 

 

 

 

 

 

 


